ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1936-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	1. ՀՀ էկոնոմիկայի նախարարություն
	12.02.2025թ.

	
	N 01/2724-2025

	Ի կատարումն Վարչապետի աշխատակազմի ղեկավարի № 02/16.32/4104-2025 հանձնարարականի, ուսումնասիրելով ներկայացված «Հայաստանի Հանրապետության կառավարության 2019 թվականի դեկտեմբերի 26-ի N 1936-Ն որոշման մեջ փոփոխություն կատարելու մասին» Կառավարության որոշման նախագիծը, հայտնում ենք, որ առաջարկվող խմբագրության վերաբերյալ առաջարկություններ և առարկություններ չկան։

Միաժամանակ, առաջարկում ենք սահմանել երկարաձգման գործընթացի մեկնարկի ժամկետ՝ 36 ամսվա ժամկետը լրանալուց առնվազն 1 ամիս առաջ, բայց ոչ շուտ, քան 3 ամիս առաջ, ինչպես նաև երկարաձգման համար անհրաժեշտ ընթացակարգերի իրականացման ժամկետ՝ երկարաձգման հայտը ստանալուց հետո 1 ամիս, սակայն, ցանկացած դեպքում, ոչ ուշ, քան 36-ամսյա ժամկետի լրանալը։
	Ընդունվել է ի գիտություն։

	2. ՀՀ արդարադատության նախարարություն
	14.02.2025թ.

	
	N //6216-2025

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1936-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
«Հայաստանի Հանրապետության կառավարության 2019 թվականի դեկտեմբերի 26-ի N 1936-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը. 

ՀՀ կառավարության 2019 թվականի դեկտեմբերի 26-ի N 1936-Ն որոշմամբ նախատեսված է, որ 36 ամսով տրված արտոնության ժամկետը ևս 24 ամսով երկարաձգելու հարցը պետք է քննարկվի լիազոր մարմնի կողմից, այդ ժամկետը լրանալուց առնվազն 6 ամիս առաջ, հիմք ընդունելով տվյալ ուղղությամբ մեկնող ուղևորներին տրամադրվող արտոնության արդյունքում ուղևորահոսքի ցուցանիշը։ 

Ըստ Նախագծի հիմնավորման՝ նշված հանգամանքը հնարավորություն չի տալիս, որ լիազոր մարմինը հաշվի առնի նաև հաջորդող 6 ամիսների ուղևորահոսքի ցուցանիշը։

Նշված խնդրի լուծման նպատակով՝ Նախագծով նախատեսվում է հանել վերոնշյալ առնվազն 6 ամիս առաջ երկարաձգելու պահանջը։

«Նորմատիվ իրավական ակտերի մասին» օրենքի 6-րդ հոդվածի 5-րդ մասի համաձայն՝ փորձաքննության ներկայացվող նորմատիվ իրավական ակտին կցվող հիմնավորման մեջ շարադրվում են կարգավորման ենթակա ոլորտի կամ խնդրի սահմանումը, առկա իրավիճակը (եթե կիրառելի է), կարգավորման նպատակները, ակնկալվող արդյունքը, ակտի նորմատիվ բնույթի հիմնավորվածությունը:
Հիմք ընդունելով վերոգրյալ իրավանորմի դրույթները՝ գտնում ենք, որ Նախագծին կից ներկայացված հիմնավորումը ունի լրացուցիչ խմբագրման կարիք, քանի որ Նախագծին կից ներկայացված հիմնավորման մեջ հստակ բացահայտված չէ կարգավորման ենթակա խնդիրը և առկա վիճակը, ինչպես նաև ակնկալվող արդյունքը։

Միաժամանակ նախագծի վերաբերյալ հայտնում ենք հետևյալը․ 

Հայաստանի Հանրապետության կառավարության 2019 թվականի դեկտեմբերի 26-ի N 1936-Ն որոշման այսուհետ՝ Որոշում հավելվածի 5-րդ կետով նախատեսված է, որ Օրենքով 36 ամսով տրված արտոնության ժամկետը ևս 24 ամսով երկարաձգելու հարցը պետք է քննարկվի լիազոր մարմնի կողմից, այդ ժամկետը լրանալուց առնվազն 6 ամիս առաջ, հիմք ընդունելով տվյալ ուղղությամբ մեկնող ուղևորներին տրամադրվող արտոնության արդյունքում ուղևորահոսքի ցուցանիշը, ինչպես նաև տնտեսության վրա նշված ցուցանիշի ունեցած ազդեցության վերաբերյալ Հայաստանի Հանրապետության էկոնոմիկայի նախարարության եզրակացությունը։

Այս առումով անհրաժեշտ է անդրադառնալ «Պետական տուրքի մասին»  օրենքի 29-րդ հոդվածի կարգավորումներին, համաձայն որոնց՝ «Սույն կետով նախատեսված արտոնության ժամկետը տրամադրվում է 36 ամսով (24 ամսով երկարաձգելու հնարավորությամբ), որը հաշվարկվում է ամիսների նվազման կարգով՝ սկսած տվյալ ուղղությամբ արտոնության տրամադրման հիմք հանդիսացող պայմանները բավարարող առաջին ավիաընկերության առաջին թռիչքի մեկնարկից: Սույն կետով սահմանված արտոնությունների կիրառման համապատասխան ժամկետների, այդ թվում՝ երկարաձգման, ավիափոխադրողի, չվերթերի հաճախականության պահանջների և չսպասարկվող ուղղության վերաբերյալ, ինչպես նաև այլ անհրաժեշտ տեղեկատվությունը հրապարակվում է Հայաստանի Հանրապետության կառավարության սահմանած կարգով»:
Վերոնշյալ նորմերի բովանդակային վերլուծությունից կարող ենք փաստել, որ ՀՀ կառավարությունը օրենքով լիազորվել է սահմանել միայն  արտոնությունների կիրառման համապատասխան ժամկետների, ինչպես նաև այլ անհրաժեշտ տեղեկատվության հրապարակման կարգը, մինչդեռ Որոշման հավելվածի 5-րդ կետով նախատեսված են կարգավորումներ՝ ոչ թե արտոնության ժամկետի հրապարակման, այլ արտոնության ժամկետի երկարաձգման հարցի քննարկման կարգի վերաբերյալ, ինչը չի բխում «Պետական տուրքի մասին» օրենքի լիազորող նորմի և հիշյալ որոշման կարգավորման առարկայի շրջանակից:
Ելնելով վերոգրյալից գտնում ենք, որ Նախագծի և Որոշման հիշյալ դրույթներն անհրաժեշտ է վերանայել՝ եզրակացությամբ բարձրացված խնդիրների համատեքստում:
	Ընդունվել է՝ հիմնավորումը խմբագրվել է։
Ընդունվել է ի գիտություն։
Ներկայումս շրջանառվում է ««Պետական տուրքի մասին» օրենքում լրացում կատարելու մասին» օրենքի նախագիծ, որի մեջ կներառվի համապատասխան կարգավորումներ։

	3. ՀՀ ֆինանսների նախարարություն
	02.04.2025թ.

	
	N 01/2-3/3586-2025

	ՀՀ վարչապետի աշխատակազմի ղեկավարի ս.թ. փետրվարի 10-ի 02/16.32/4104-2025 գրության կապակցությամբ, «Հայաստանի Հանրապետության կառավարության 2019 թվականի դեկտեմբերի 26-ի N 1936-Ն որոշման մեջ փոփոխություն կատարելու մասին» ՀՀ կառա​վարության որոշման նախագծի վերաբերյալ հայտնում ենք հետևյալը:

Նախագծով առաջարկվում է հանել «Պետական տուրքի մասին» ՀՀ օրենքի 29-րդ հոդվածի առա​​ջին պարբերության «զ» կետով սահմանված՝ Հայաստանի Հանրապե​տու​թյու​նից օդային տրանսպորտի միջոցներով ֆիզիկական անձանց (օդային ուղևորների) ելքի համար նախա​տեսված պետական տուրքի արտոնության ժամկետը երկարաձգելու նպա​տա​կով այդ ժամկետը լրանալուց առնվազն 6 ամիս առաջ երկարաձգելու հարցը քննարկելու հետ կապ​ված դրույթը։

Նախագծի ընդունման հիմնավորման համաձայն՝ փոփոխություն կատարելու անհրա​ժեշ​​տությունը պայմանավորված է այն հանգամանքով, որ հնարավոր չէ կանխատեսել տվյալ ուղղու​թյամբ մեկնող ուղևորահոսքի ցուցանիշի փոփոխությունը 6 ամիս առաջ (հաջորդող 6 ամիսների համար) և հետևաբար՝ նաև տնտեսության վրա ունենալիք ազդեցությունը։

Վերոգրյալի կապակցությամբ, հայտնում ենք, որ ամբողջությամբ պարզ չէ, թե ինչ խնդիր​ներ են առկա, որոնք կարող են լուծվել նշյալ ժամկետային սահմանափակումը հանելու պարագայում։ Ընդ որում, պարզ չէ, թե նախագծի ընդունման հիմնավորման մեջ նշված ուղևորահոսքի ինչ ցուցա​​​նիշների մասին է խոսքը, որոնք հնարավոր չէ կանխատեսել արտոնության ավարտից 6 ամիս առաջ։

Հաշվի առնելով վերոգրյալը՝ հայտնում ենք, որ նախագիծը լրացուցիչ քննարկման կարիք ունի:
	Ընդունվել է ի գիտություն։ Նախագիծը լրացուցիչ կքննարկվի Ֆինանսատնտեսական նախարարական կոմիտեի նիստում։


